Wat er foarôf gie oan 1 jannewaris

Liften nei Gotenborg 
Op 1 jannewaris sil it heve. De liftwedstriid fan Jimbar Wommels nei in jongereinherberch yn Goteborg.
Fan de kjeld yn Fryslân nei noch folle mear kjeld yn Sweden.
De gearstalling fan de ploegen is noch net hielendal bekind mar sa’t it no liket binne der 5 SDS-ers dy’t de striid oangean.
Dêrom sille wy dizze wike al fêst wat nijtsjes bringe oer dizze wedstriid dy’t foar de 4de kear holden wurdt. De wedstriid wurdt op dizze side live byholden.
 
De SDS-ers
Durk Yde Sjaarda (SDS 1) makket syn debút as lifter. Neffens de berjochten sil hy mei Sjoukje Eringa de striid oan gean. Mochten se net te gau in lift krije dan kin de izeren kondysje fan Durk Yde mooglik útkomst bringe. Hat erfaring mei lange ôfstân drave. (sjoch foto)

 
Sjoerd van Beem (SDS 3) is fansels ús favoryt as redaksjelid fan de Treffer. Ferline jier mei in protte sukses en machtige ferhalen weromkommen út Lands End. Sil fansels mei Jan Stenekes de striid oangean. Stiet bekind as entoesjast en trochtocht.
 


 
Jan Stenekes (SDS 3) is troch Sjoerd ek ús favoryt. Skynt fan it duo it taktyske brein te wêzen. Sleept Sjoerd troch drege mominten hinne en is sels net stikken te krijen. Hie op aardrijkskunde in meagere seis

Sjoerd Rispens (SDS A1) is wierskynlik de jongste dielnimmer. Sil besykje syn broer Jaring iets fierder te bringen as ferline jier. Is foaral mei om de apparatuur fan Jaring te sjouwen en hopet der foar te soargjen dat Jaring dit jier ek ris op it einpunt komt



 
Klaas Malda
Ferline jier “fleanend”winner (mei Wybren Jorritsma) en nei in hiele dreech jier wer fit genôch om de striid oan te gean. Hat in oare maat socht om echt as alderbeste oer twa jier nei foaren te kommen. 

De start
Op 1 jannewaris om goed 13.00 oere by Jimbar Yn Wommels oan de fernijde en (tagelyk ferknoeide)Terp.
Sa't al earder oanjûn is, giet de reis nei Gotenborg. At je dêr op fakansje hinne geane, mei je sleurhute efter de auto en je fine auto ride net slim dan hat it grutte kâns dat je de folgende route kieze.

De reis 
It is de bedoeling dat er liften wurdt. Dat betsjut dat je net de koartste wei kieze kinne troch de loft. Dan soe it sa'n 700 kilometer wêze. At je dyk wat folge, is it goed 1190 kilometer. It makket dêrby net út at je yn de auto sitte of gewoan lâns de dyk rinne.
Neist it feit dat fleanen ferbean is, is it ek net tastien om mei te riden yn in Fiat Multipla. Oertreding fan dizze haadregel betsjut automatysk skoarsing oant je 65 ste jier ta. Om noch efkes in yndruk te jaan hoe't sa'n ding der út sjocht hawwe wy de foto fan dizze Multipla wat bewurke om der foar te soargjen dat er der better útsjocht as normaal.

It waar
Hoewol de reis nei it noarden giet en de ferhalen oer Sweden al kâld oandogge, falt it yn Gotenborg noch wol mei. Sa te sjen hoege de redens net mei. 

It waar 
It is dan miskien wol net echt kâld mar it soe dochs wol oan te riden wêze om de Beerenburg mar mei te nimmen. De drank is dêr net te beteljen. It bliuwt dêrom foar de measten ek in grut riedsel wêrom dizze jongelju krekt keazen hawwe foar dy hast "alkoholfrije" lân .

Lifte
De dames en de hearen sille liftend nei Gotenborg. Ien fan de betingsten is ek dat se neat fan te foaren regelje meie. Wy hawwe foar de wissichheid mar efkes sjoen op de side fan de liftcentrale en moasten ta grutte tefredenheid fêststelle dat nimmen dêr gebrûkt fan meitsje kin, want der wurde allegear oare reizen oanbean. Wy bliuwe lykwols kontrolearen.

Gotenborg
It hoe en werom at dizze stêd útkeazen is, is ús noch altyd net dúdlik. Of soe der neie wike in grutte Europeeske konferinsje wêze oer de rjochten fan jeugdkarafanhâlders. Mocht immen tige ferkâlden weromkomme dan meie wy oannimme dat dy de persoan loftsûnder op de foto nei dien hat.[image: image9.jpg]



Mei de boat
Yn Kiel leit in hiele grutte boat klear om de oerstek nei Sweden te meitsjen. Boat faart ien kear per dei en dat is om 19.30 oere. Nei 14 oeren binne je dan te plak. Wy binne benijd wa't dat helje sil. Wommels Kiel is sa'n   .... kilometer, dus soe it wolris in hiele toer wurde kinne.

Kiel-Goteborg v.v. 01-1-2005 t/m 31-12-2005
Afvaarttijden:

Kiel-Gateborg v.v.

Afvaarten dagelijks om 19.30 uur - aankomst volgende dag 9.00 uur.

Efkes foarstelle : de lifters en liftsters:
Klaas Malda - spiler fan SDS 4, winner fan 2004, lei it foarjier yn de kreukels giet op paad mei Teade de Boer (debutant) , in Nijlânner, wat fierders net in neidiel hoecht te wêzen, want alle Nijlanners binne net gelyk en alle de Boeren ek net.

Gert Jan Hulzinga giet wer mei syn Marja Graafsma op in paad. Ferline jier stiene se 5 oeren by Exeter en kamen doch noch kreas op tiid oan. Steane se no 6 oeren by Malmo yn de rein?
Sjouke Eringa die it ferline jier rêstich oan mei Paul. In nachtje hjir en in nachtje dêr. Dit jier sleept se Dirk Yde Sjaarda (debutant) mei yn in Dúts/Deensk/Sweeds avontoer. Op 8 jannewaris moat Sjaarda wol wer fuotbalje.
Tjitte Jelle Verbeek oefent it hiele jier troch op de dyk tusken Wommels en Easterein. Wy binne benijd at dat oefenjen Wytske Vermeulen de oerwinning bringe sil.
Iris en Peter binne de grutte ûnbekinden. Sy binne meistudinten fan guon fan de lifters en komme út Swolle of Nijverdal of Haaksbergen of.. ... Wy witte it dus net.
Gert-Jan Brandsma wie ferline jier de snelste lifter mei Namkje dy't net fleach. Hy moast de transfermerke op en fûn yn Paul Reitsma in gretige maat. Paul wol sjen litte dat dy langduorjende  reis fan ferline  jier tafal wie en seker net oan him lei.
Lútzen Zijlstra siet ferline jier yn it team Rispens-fotografie. Minder koe dus net. Syn leafdesbân mei Afke Zijlstra (debutante) sil testen wurde want sy geane tegearre de striid oan. Reduzum forever dus...?
Namkje Koudenburg prestearde ferline jier prima mei Gert-Jan mar se wist dat it better koe. Sy sloech de winner fan ferline jier goed betiid oan de heak en sil dêrom mei Wybren Jorritsma wol net winne want dy wol it leafst yn in Panda.
It te kloppen twatal is Sjoukje Koudenburg (debutante)en Tsjeard Hofstra. Dizze simmer wûnen se de lannelike liftwedstriid nei Courmayeur. Mar kinne se ûnder nachtelike omstannicheden yn kjeld en snie ek sa goed presteare? 
It wurdt yn Goenga by Gerrit en Margje Koudenburg rêstich oan de tafel no de hiele famylje (Namkje en Sjoukje en de jonges) op paad geane om Knackebrod te iten yn Sweden.
Jaring Rispens makket er mei broer Sjoerd Rispens in famyljeweekein fan. Tegearre sille sy besykje hiel wat foto's te meitsjen en ek noch it doel te heljen. Wa't no foto's fan auto's yn de feart by Wommels nimme moat is noch wol in probleem. By de bookmakers steane se net heech ynskreaun.
Sjoerd van Beem giet wer mei Jan Stenekes en Jan Stenekes giet wer mei Sjoerd van Beem. Sy hawwe it hiele jier evalueard om fêst te stellen wat er ferline jier allegear mis gie. Sjoerd kin it wurd Treffer al aksintleas yn it Sweeds útsprekke. Dat slagget Jan noch net mar hy kin noch trije dagen oefenje.
Wat myn broer Lútzen kin, kin ik ek tocht  Jeljer Zijlstra en frege Doutsen Gerbrandy fan Gau om mei te gean.  Doutsen hat ea ien kear liften tusken Gau en Snits en Jeljer draaft mear dan dat hy lift. Mar in aardrykskunde learaar en in juffer yn spee moatte it paad wol fine kinne. Mar hoe snel dat is de fraach.

Sweden en SDS
No't de lifters nei Sweden gean, binne wy fansels benijd hoefolle besikers wy út Sweden krije. It docht bliken dat wy no ek al fans yn Sweden hawwe. 215 besikers oan no ta.

Foto
Op bygeande foto docht bliken dat de lifters 2 keuzes hawwe. Sjoen de omstannicheden soene wy it wol witte.

De taal
Allinne Sjoerd van Beem kin op dit momint reedlik Sweeds. Alteast hy kin it wurd Treffer yn it Sweeds. Om wat oan de taal te wennen kin ik jim efkes in nummerke fan Cornelis Vreeswijk oan befele. Hy sjongt oer Goteborg.
It doel
It wie allegear noch wat geheimsinnich mar it is no echt dúdlik Men hat in doel yn Sweden.... 

Göteborgs Vandrarhem!
DET MEST CENTRALA VANDRARHEMMET I STAN
At jim graach witte wolle at dat in goed plak is , at er bygelyks ek in wipwap is, in achtbaan, in itersseal ensf. dan kinne jim hjir sjen.

